Ախուրյանի համայնքապետ Արծրունի Իգիթյանի ուղերձը,
        




    նվիրված՝ ՀՀ անկախության 26 ամյակին 
Սիրելի՛ հայրենակիցներ.

 սրտանց շնորհավորում եմ բոլորիս Անկախության տոնի առթիվ: 
26 տարի առաջ հայ ժողովուրդը կատարեց կարևոր ընտրություն, հայոց անկախ պետականության կայացման որոշում:  Անցած Անկախության ճանանապարհին ունեցել ենք բազմաթիվ  դժվարություններ ու ձեռքբերումներ. անցանք պատերազմի բովով, ունեցանք հաղթանակներ, պետականության կայացման գործում լուրջ ներդրումներ:
Մեր հակառակորդը ոչ մի կերպ չի հանդուրժում իր պարտությունը,  ամեն կերպ ցանկանալով խախտել հրադադարը, նոր սադրանքների զոհ է դարձնում անմեղ զինվորների:

Չնայած սանձազերծած ոտնձգություններին, մեր բանակը պատվով և մեծ պատասխանատվությամբ է կատարում իր հայրենանվեր ծառայությունը` արժանին  հատուցելով այն սուրբ հողին, որի վրա արյուն  է հեղվել,  որի սահմանին գիշեր ու զոր հայ զինվորն է կանգնած: Փառք ու պատիվ մեր հերոսներին:

Հայ ժողովուրդն ունեցավ իր բաղձալի  հաղթանակն  ու անկախությունը: Այն պահելու և պահպանելու, պետության ամրապնդման ու զարգացման համար նոր ծրագրեր են կյանքի կոչվում: Հայրենանվեր գործերով  մենք ենք կառուցելու մեր հայրենիքը, լինելու ենք երկրի արժանի զավակն ու ապագայի կերտողը: 
Կրկին շնորհավորում եմ Անկախության տոնի առթիվ, ցանկանում խաղաղություն,

բարօրություն բոլորիս, ի շահ ժողովրդի և հայրենիքի:


                 Ախուրյանի համայնքապետ
